
O‘QUVCHILARINING 
IJODIY BILIMLARINI 
SHAKLLANTIRISH

Nazarov Odil Omanqulovich
Iqtisodiyot va pedagogika NTM,
Pedagogika va o‘qitish metodikasi kafedrasi dotsenti

Annotatsiya: Ushbu maqolada boshlang‘ich sinf o‘quvchilarining ijodiy faoliyatining tarkibiy qismlarini rivojlantirish uchun 
ta’lim jarayonida muayyan sharoitlar yaratish zarurligi yoritilgan. Ijodiy ta’lim faoliyati insonparvarlik xususiyatiga ega 
bo‘lib, umuminsoniy qadriyatlar tizimiga tayanishi lozim. Kichik maktab yoshidagi o‘quvchilarda qobiliyat va mayllarni rivoj
lantirishda o‘qituvchining asosiy vazifasi – har bir bola shaxsida uning individual iqtidorini tan olish va rivojlantirish, shu
ningdek, yosh o‘quvchining ijodiy faoliyatini shakllantirishda individual yondashuvni topa bilishdan iboratdir. Metodik kom
petentlik tushunchasi bugungi kunda ilmiy nuqtai nazardan dolzarb muammolardan biri hisoblanadi. Maqolada metodik 
bilimlar, ularning tarkibiy qismlari va boshlang‘ich sinf o‘qituvchilarida ushbu kompetensiyalarni qanday shakllantirish 
mumkinligi muhokama qilinadi.

Kalit so‘zlar: kichik yosh, o‘quvchilar, ijodiy faoliyat, tarkibiy qismlar, ta’lim jarayoni, ijodiy ta’lim, insonparvarlik, umumin
soniy qadriyatlar, qobiliyat va mayllar, individual iqtidor, individual bilimlar, akmeologik, integrallik, kognitiv, vazifa.
Abstract: This article emphasizes the importance of creating specific conditions for the development of the components 
of creative activity among primary school students. Creative educational activity should be humane and grounded in a 
system of universal human values. The development of a child’s abilities and inclinations requires the teacher to recog
nize and nurture each student’s individual talent, as well as to identify a personalized approach for fostering their creative 
activity. The concept of methodological competence is considered a relevant issue from a scientific perspective. The 
article explores methodological knowledge, its structural elements, and ways to develop such competencies in primary 
school teachers.

Key words: early age, pupils, creative activity, components, educational process, creative education, humanity, universal 
human values, abilities and inclinations, individual talent, personal knowledge, acmeological, integral, cognitive, task.
Аннотация: В статье подчеркивается необходимость создания определённых условий для развития компонентов 
творческой деятельности младших школьников. Творческая образовательная деятельность должна носить гума
нистический характер и основываться на системе общечеловеческих ценностей. Развитие способностей и склон
ностей у младших школьников требует от учителя распознавания и поддержки индивидуальной одарённости 
каждого ребёнка, а также выбора индивидуального подхода к формированию творческой активности. Понятие 
методической компетентности рассматривается как актуальная научная проблема. В статье анализируются 
методические знания, их составляющие, а также пути формирования методической компетентности у учителей 
начальных классов.

Ключевые слова: младший возраст, учащиеся, творческая деятельность, компоненты, образовательный про
цесс, творческое обучение, гуманизм, общечеловеческие ценности, способности и склонности, индивидуальная 
одарённость, индивидуальные знания, акмеологический, интегральный, когнитивный, задача.

KIRISH
Butun dunyo va mamlakatimiz zamonaviy rivojlanish jarayonida sodir bo‘layotgan o‘zgarishlar va izlanish

 lar ijodkorlikni rivojlantirishga bo‘lgan e’tiborning ortib borishi bilan harakatlantiruvchi kuch sifatida namoyon 
bo‘lmoqda. Hozirgi zamon talablari nuqtai nazaridan ta’limning asosiy vazifalaridan biri – o‘quvchilarning ijodiy 
tafakkurini shakllantirish va rivojlantirish uchun ta’lim jarayonida qulay sharoitlar yaratishdan iboratdir. Bilish 
faoliyatini samarali tashkil etish esa ushbu masalani hal etishda ustuvor vazifa hisoblanadi.

O‘qituvchining pedagogik mahorati – uning malakasi, kasbiy qobiliyati va pedagogik bilimlarining o‘sishiga 
bevosita ta’sir etuvchi muhim omillardan biri – doimiy kasbiy malaka oshirish orqali takomillashib boradi.

Bugungi kunda ilmiypedagogik hamjamiyatda kasbiypedagogik bilimlarning mohiyati va tuzilishiga oid 
masalalar yuzasidan qizg‘in ilmiy munozaralar olib borilmoqda.

MAVZUGA OID ADABIYOTLAR SHARHI
Yevropa tadqiqotchilari – V.A. Adolf, N.V. Kuzmina, A.K. Markova, E.L. Pupysheva, G.S. Savolainen, L.V. 

Shkerin va boshqalar – kasbiy kompetentlikning turli shakllarini farqlashadi: metodik, innovatsion, psixologik, 
kreativ, kommunikativ va boshqalar. Ular orasida ayniqsa o‘qituvchining metodik kompetentligi alohida ahamiyat 
kasb etadi. Chunki u boshqa bir qator kompetensiyalarni ham o‘z ichiga oladi va aynan uning rivojlanish dara
jasi o‘qituvchining kasbiy mahorati va ta’limdagi samaradorligini belgilaydi.

O‘qituvchining metodik kompetentligi haqida turli mualliflar o‘z tadqiqotlarida xilma-xil yondashuvlarni ilgari 
surishgan. Xususan, O.V. Tumasheva metodik kompetentlikni o‘qituvchining metodik bilimlari, amaliy ko‘nikma
lari va faoliyat uslublariga egaligi, bu bilimlarning kasbiy faoliyatdagi hamda ijtimoiy aloqalardagi ahamiyatini 
anglay olishi, uslubiy muammolarni hal etish tajribasi, o‘zini o‘zi tarbiyalash va takomillashtirishga tayyorligi 
bilan tavsiflaydi. U bu tushunchani shaxsning integral xarakteristikasi sifatida izohlaydi [1].

Shuningdek, E.V. Maltseva metodik kompetentlikni o‘qituvchining shaxsiyati va faoliyatining integratsi
yalashgan, ko‘p darajali, kasbiy jihatdan ahamiyatli xususiyati sifatida talqin etadi. U bu kompetensiyani o‘qituv
chining metodologik bilimlar, ko‘nikma va malakalarni tizimli egallashi, shuningdek, kasbiypedagogik faoliyatda 
ularni samarali qo‘llay olishi orqali namoyon bo‘ladigan holat deb hisoblaydi [4].

Maltsevaning fikriga ko‘ra, metodik kompetentlik o‘qituvchining ishbilarmonligi, shaxsiy va axloqiy fazilat
larining ajralmas qismi bo‘lib, bu o‘z navbatida metodik, uslubiy va tadqiqotga oid bilim, ko‘nikma, tajriba, moti
vatsiya, qobiliyat va ijodiy o‘zini namoyon qilishga tayyorlikning tizimli darajasini o‘zida aks ettiradi [4].

Shuningdek, L.V. Shkerina o‘qituvchining kasbiy faoliyatini tahlil qilish asosida kasbiypedagogik kompe
tensiyaning strukturaviy modelini ishlab chiqqan. Unga ko‘ra, o‘qituvchining metodik kompetensiyasi quyidagi 
uchta asosiy tarkibiy qismga ajratiladi: kognitiv, faoliyatga oid va ijtimoiyshaxsiy komponentlar [2].

TADQIQOT METODOLOGIYASI
Boshlang‘ich ta’lim bosqichi shaxsning bilish jarayoni va dunyoqarashi shakllanishida muhim poydevor 

hisoblanadi. O‘quvchilarga beriladigan bilim, tarbiya va kompetensiyalar aynan shu davrda mustahkam asosga 
ega bo‘ladi. Shu bois boshlang‘ich sinf o‘qituvchisining ma’naviyaxloqiy va kasbiy yetukligi, uning shaxsiyati va 
kasbiy kompetensiyasi o‘quvchining kelajakdagi taraqqiyotiga bevosita ta’sir ko‘rsatadi.

O‘qituvchining metodik kompetentligini shakllantirish bo‘yicha olib boriladigan tadqiqotlarda kompleks 
yondashuv qo‘llaniladi. Bu yondashuv quyidagilarni o‘z ichiga oladi:

• metodik bilimlarning mazmuniy tahlili;

• metodik kompetensiyaning tarkibiy qismlari (kognitiv, faoliyatga oid, shaxsiy) asosida modellashtirish;

• ilg‘or xorijiy va milliy tajribalarni solishtirma tahlil qilish;

• o‘qituvchilarning kasbiy faoliyatini amaliy kuzatish va empirik ma’lumotlar asosida tavsiflash.

Metodik kompetentlikning nazariy asoslari fanlararo yondashuvda – pedagogika, psixologiya, metodo
logiya, akmeologiya va kasbiy rivojlanish nazariyalariga tayangan holda ishlab chiqiladi. Tadqiqotlarda ko‘pincha 
sifatli tahlil (kontentanaliz, struktura tahlili) hamda miqdoriy metodlar (anketalar, testlar, baholash mezonlari) 
qo‘llanadi.

Ushbu yondashuv o‘qituvchining metodik kompetensiyasini shakllantirishda individual, tizimli va bosqich
mabosqich metodik yondashuvlar samaradorligini aniqlash imkonini beradi.

TAHLIL VA NATIJALAR
O‘qituvchining metodik bilimlarining kognitiv tarkibiy qismi – bu o‘qituvchining metodik bilimlar tizimiga ega 

bo‘lishi, shuningdek, ushbu bilimlarning o‘zi uchun, kasbiy faoliyati va kasbiy o‘sishi uchun ahamiyatini anglash 
qobiliyatini o‘z ichiga oladi. Ushbu tarkibiy qism, o‘qituvchining metodik faoliyatning asosiy turlarini samarali 
amalga oshirishi, o‘z faoliyati natijalarini tahlil qilish va baholash, ularni kutilgan hamda rejalashtirilgan nati
jalarga muvofiqlik nuqtai nazaridan o‘zgartirish imkoniyatini ham ta’minlaydi.

O‘qituvchining ijtimoiy va shaxsiy kompetensiyasi uning uslubiy faoliyatida talab etiladigan hamda jamiyat 
bilan yetarli va samarali o‘zaro ta’sirga kirishish imkonini beruvchi shaxsiy fazilatlarga asoslanadi. Tadqiqotch
ilarning ilmiy izlanishlarini o‘rganish asosida metodik kompetensiyaning bir qancha funksiyalari ajratib ko‘rsati
ladi: akmeologik, innovatsion, bashoratlovchi, integral, rag‘batlantiruvchi, boshqaruvchi va refleksiv [1].

Akmeologik funksiyasi – bu o‘qituvchining kasbiy va shaxsiy kamolotiga erishishga xizmat qiladi. Uslubiy 
kompetensiya ta’lim jarayonining sub’ekti sifatida o‘qituvchining o‘zini o‘zi rivojlantirishga intilishi, yangi kasbiy 
fazilatlarni egallab, yuqori darajadagi pedagogik mahoratga erishish yo‘lida faol harakat qilishi bilan tavsifla

qaratilgan.

Innovatsion funksiyasi – o‘qituvchining yuqori darajadagi uslubiy malakasini shakllantirish, mavjud 
stereotiplarni yo‘qotish, fikrlash va faoliyatni yangilash hamda maktab o‘quvchilari uchun o‘qitish jarayonining 
mohiyatini chuqur anglash imkonini beruvchi tahliliy ko‘nikmalarni rivojlantirishni nazarda tutadi. Zamonaviy 
ta’lim sharoitida o‘qituvchining maktabdagi innovatsion jarayonlarning ahamiyati va zarurligini anglay olishi, 
innovatsion ta’lim texnologiyalarini bilishi hamda ularni amaliyotga samarali joriy eta olishi nihoyatda muhim 
hisoblanadi. O‘tkazilgan tadqiqotlar natijalari shuni ko‘rsatadiki, maktab tizimida innovatsion texnologiyalar, 
xususan, axborotkommunikatsiya texnologiyalaridan (AKT) foydalanish orqali o‘quvchilarda bilim olishga 
bo‘lgan qo‘shimcha motivatsiya yuzaga kelmoqda [6].

Bashoratlovchi funksiyasi – bu o‘qituvchining kasbiy faoliyatda yuzaga kelishi mumkin bo‘lgan uslubiy 
muammolarni oldindan ko‘ra bilishi, ularni bartaraf etish bo‘yicha samarali modellar ishlab chiqishi va qabul 
qilinadigan qarorlarning oqibatlarini oldindan baholash qobiliyatini rivojlantirishga xizmat qiladi.

Integral funksiyasi – pedagogik, psixologik, metodik bilimlar hamda amaliy faoliyat uslublari o‘rtasida 
uzviy bog‘liqlikni ta’minlashga qaratilgan.

Rag‘batlantiruvchi funksiyasi – o‘qituvchining kasbiy motivatsiyasini oshirish, mavzuga chuqur qiziqish 
uyg‘otish va samarali uslubiy faoliyat olib borish uchun zarur bo‘lgan pedagogik, psixologik va metodik bilim
larga ijobiy munosabatni shakllantirishga yordam beradi.

Boshqaruv funksiyasi ikki yo‘nalishni o‘z ichiga oladi: bir tomondan, o‘qituvchining ta’lim jarayonidagi o‘z 
faoliyatini rejalashtirish, tashkil etish, nazorat qilish va moslashtirish ko‘nikmalarini; ikkinchi tomondan, o‘quv
chilarning bilim o‘zlashtirish faoliyati va har bir o‘quvchining individual rivojlanishiga yo‘naltirilgan ta’lim uslubla
rini boshqarish qobiliyatini nazarda tutadi.

Metodik bilimlarning rivojlanishi o‘qituvchining faoliyatida yuzaga keladigan o‘zgarishlar, motivatsiya, 
maqsadlar va yangilanishga bo‘lgan ehtiyoj bilan chambarchas bog‘liqdir. Bu jarayon yangi vosita va uslublarni 
qo‘llash, faoliyat dasturlari bilan birgalikda olib boriladi. Turli pedagogik transformatsiyalar natijasida o‘qituv
chining metodik qobiliyati shakllanadi.

Pedagogik mahoratga ega bo‘lgan o‘qituvchi tarbiyadagi murakkab vaziyatlarni yengib o‘tishga qodir, 
o‘quv chilarning psixologik holatini chuqur anglaydigan, ularning histuyg‘ularini sezadigan, bolalar hayotidagi 
qiyinchiliklarni ko‘ra oladigan va ularga muruvvat bilan yondasha oladigan, bilimdon va ijodkor, mustahkam 
ilmiy dunyoqarashga ega mutaxassis hisoblanadi.

XULOSA VA TAKLIFLAR 
Shunday qilib, ilmiy manbalarni o‘rganish va tahlil qilish asosida quyidagi xulosalarga kelish mumkin:

• O‘qituvchilarning pedagogik faoliyati davomida yuzaga keladigan metodik muammolarni anglash va ularni 
hal etish qobiliyati – kasbiy kompetensiyaning asosiy tarkibiy qismlaridan biri bo‘lgan metodik bilimlarning 
samarali shakllanganligiga bog‘liqdir.

• O‘qituvchining metodik bilimlari tarkibiy qismlarga ega bo‘lib, ular asosida butun kasbiy faoliyati davomida 
mavjud bilimlarni takomillashtirish va boyitish imkoniyati shakllanadi.

Kichik maktab yoshidagi o‘quvchilarning o‘quv motivatsiyasini rivojlantirish uchun o‘qituvchi quyidagi 
yondashuvlarga e’tibor qaratishi lozim:

1. O‘quvchilarning ijodiy faoliyatini rivojlantirishga faol va tizimli ta’sir ko‘rsatish;

2. Har bir o‘quvchi faoliyatining ahamiyati va yutuqlarini tan olib, hatto ular bir qarashda muhim emasdek 
tuyulgan holatlarni ham e’tibordan chetda qoldirmaslik;

3. O‘quvchilarni tarbiyaning ayrim jihatlarini anglashga o‘rgatish, shu orqali o‘quv va mehnat faoliyatini mavjud 
kognitiv ehtiyojlar bilan bog‘lash;

4. O‘quvchilarda o‘z o‘quv faoliyatida maqsad qo‘yish malakasini shakllantirish;

5. Bolalarni shart-sharoitlarni tahlil qilish, fikr yuritish, muhokama qilish va maqsadga yo‘naltirilgan yechimlarni 
izlashga undash;

6. Qidiruv faoliyatining rolini kuchaytirish orqali muammoni hal etishda faol ishtirokni ta’minlash hamda 
o‘rganilayotgan hodisalarni chuqur tahlil qilishga yo‘naltirish;

7. Muammoli vaziyatlarda sabab-oqibat munosabatlarini tahlil qilish orqali ijodiy fikrlash va faoliyatni faol
lashtirish.

Ijobiy o‘quv motivatsiyasini shakllantirish kichik yoshdagi o‘quvchilarning ijodiy faoliyatini rivojlantirishda 
muhim ahamiyatga ega. Bu o‘qituvchining asosiy vazifalaridan biri bo‘lib, o‘quvchilarda doimiy bilim olishga 
bo‘lgan qiziqishni uyg‘otish, o‘ziga bo‘lgan ishonchni mustahkamlash hamda ularning ichki tabiiy kuchlari va 
qobiliyatlarini rivojlantirishga qaratilgan.

Shu bilan birga, o‘quvchilarning og‘zaki-kommunikativ, vosita-manipulyativ va grafik vositalar asosida 
birgalikda ishlashi – ularning ijtimoiylashuvi va hamkorlikda faoliyat yuritish malakalarining rivojlanishida muhim 
omil hisoblanadi.

Bo‘lajak boshlang‘ich sinf o‘qituvchilari o‘zlaridagi uslubiy bilimlarni rivojlantirish uchun yuqorida keltirilgan 
funksiyalar va yondashuvlarni o‘rganishlari, shuningdek, ularni amaliy tajribada samarali qo‘llash orqali metodik 
kompetensiyalarni shakllantirishga erishadilar.

Foydalanilgan adabiyotlar ro‘yxati:
1. O.V. Tumasheva. O‘qituvchining metodik kompetentligi haqida // V.P. Astafyev nomidagi KGPU axborotnomasi. Dars 

berish metodikasi. 2009 (1).
2. L.V. Shkerina. Kasbiypedagogik tayyorgarlik sifati monitoringi: o‘quvmetodik qo‘llanma / L.V. Shkerina, V.A. Adolf, 

G.S. Savolaynen, M.B. Shashkina, M.V. Litvintseva; V.P. Astafyev nomidagi Krasnoyarsk davlat universiteti. – Kras
noyarsk, 2004. – 244 b.

3. O.P. Filatova. Pedagoglarda metodik kompetensiyani shakllantirish jarayoni: audiovizual ta’lim texnologiyalarini 
o‘zlashtirish asosida // Ilmiynazariy jurnal. 1(14), 2013.

4. E.V. Maltseva. Boshlang‘ich sinf o‘qituvchilarining kasbiy kompetentligini uzluksiz pedagogik ta’lim tizimida rivojlanti
rish / Pedagogika fanlari nomzodi ilmiy darajasini olish uchun dissertatsiya avtoreferati. 2006. – 6 b.

5. A.K. Markova. O‘qituvchi mehnati psixologiyasi / A.K. Markova. – Moskva: Prosveshchenie, 1993. – 192 b.
6. P.I. Ivanov, M.E. Zufarova. Umumiy psixologiya. – Toshkent: O‘zbekiston faylasuflari milliy jamiyati nashriyoti, 2008. 

– 137 bet.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

232

2025-yil, iyul, №7-son

2025. №7

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


